
Nunat assigiinngitsut akornanni timmisartuni atortussiatigut isumannaatsuunissamik  
pisinnaatitaaffeqarnermut inatsisip Kalaallit Nunaanni atuutilersinneqarnissaanik  
peqqussummik Kalaallit Nunaanni Namminersorlutik Oqartussat akuersissuteqarnissaat  
pillugu Inatsisartut aalajangiiffigisassaattut siunnersuut  
(Ineqarnermut Attaveqaasersuutinullu Naalakkersuisoq) 
 
Nunat tamalaat akornanni isumaqatigiissutit qallunaat nunaata “nunatsinnut” oqartussaaffigisai 
maannamut nunatsinniit suli oqartussaaffigineqanngitsunut una siunnersuutigineqartoq ilagiinnarpaat, 
sillimmasiisarnermut tunngassuteqarpoq. Nunarput inatsisitigut soorunami timmisartuni 
atortussiatigut isumannaatsumik pisinnaatitaaffeqassaaq. Tamannalu Siumumiit 
akuerseqataaffigissavarput.  
 
Soorluttaaq aamma Kalaallit Nunaanni silaannakkut angallassisartut Cape Town isumaqatigiissummut 
ilaalernissartik kissaatiginikuugaat. Kalaallit Nunatta isumaqatigiissummut ilaanissaa inatsisisip, 
atortunik isumannaatsunik ingerlatsisinnaaneq nunat tamalaat akornanni isumannaatsuunissamik 
pisinnaatitaaffeqarneq isumaqatigiissutitigut qulakkeerneqassaaq.  
 
Siumumiit kaammattuutigissavarput, Naalakkersuisut sulinerminni oqartussaaffiit 
tigoorarneqarnissaannut maannakkornit pilertornerusumik aallartittariaqaraat. Ukiunimi taakkunani 
taamak sulisimavugut, piffissanngorpoq alloriarnerit maannangaaq aallartinneqarnissaannut sulineq 
sukkatsisarneqartariaqartoq. 
 
Suliat imaattut kunngip peqqussutaatut taallugit Inatsisartunut akuerisassanngortinneqartarnerat, 
tunngaviatigut ajorinngilagut, taamaattorli kaammattuutigeqqillara ilumut inimi maani sulinitsinni 
piffissamik allaffissornermillu atuiffigivallaannginnerlugit imminut aperisariaqarpugut.  
 
Taamatut naatsumik oqaaseqarluta siunnersuut Siumumiit akueraarput, naalakkersuisulli 
sulilluarnissaannik kissaallugit. 
 

 
Lars Poulsen, Siumut 


